
55/2008 FORU DEKRETUA, maiatzaren 7koa, Euskararen Nafar Institutua/Instituto Navarro del Vascuence (ENAI/INAV) erakunde autonomoa sortu zuen irailaren 10eko 183/2007 Foru Dekretua aldatzen duena.

Irailaren 10eko 183/2007 Foru Dekretuaren bidez Euskararen Nafar Institutua/Instituto Navarro del Vascuence (ENAI/INAV) erakunde autonomoa sortu zen.

Erakunde autonomo horretako Gobernu Kontseiluak eta Euskararen Nafar Kontseiluak iritzia emanda, Nafarroako Gobernuak uste du egokia dela erakunde horren izena aldatzea.

Nafarroako Foru Komunitateko Administrazioari buruzko azaroaren 3ko 15/2004 Foru Legeak 103. artikuluan ezartzen du Nafarroako Gobernuaren esku egonen dela erakunde autonomoak sortzea eta haien xede orokorrak, atxikipena, estatutuak eta hasierako jarduketa plana ezartzea eta 106. artikuluan, berriz, estatutuen aldaketak Nafarroako Gobernuaren foru dekretuaren bidez eginen direla.

Horrenbestez, bidezkoa da foru dekretu bat onestea Euskararen Nafar Institutua/Instituto Navarro del Vascuence (ENAI/INAV) erakunde autonomoaren izena aldatzeko, hemendik aurrera erakunde autonomo horren izena Euskarabidea-Euskararen Nafar Institutua izan dadin. Horretarako, erakundearen estatutuak ere aldatu beharko dira.

Horrenbestez, Hezkuntza kontseilariak proposaturik, eta Nafarroako Gobernuak 2008ko maiatzaren 26ko bilkuran harturiko erabakiarekin bat,

DEKRETATU DUT:

Artikulu bakarra. Euskararen Nafar Institutua/Instituto Navarro del Vascuence (ENAI/INAV) erakunde autonomoaren izena aldatzea.

Euskararen Nafar Institutua/Instituto Navarro del Vascuence (ENAI/INAV) sortu zuen irailaren 10eko 183/2007 Foru Dekretuan eta dekretu horren 2. artikuluaren bidez onetsitako erakundearen estatutuetan Euskararen Nafar Institutua/Instituto Navarro del Vascuence (ENAI/INAV) erakunde autonomoari buruz egiten diren aipamen guztiak aldatzea, eta izen horren ordez beste hau erabiltzea: Euskarabidea-Euskararen Nafar Institutua.

Azken xedapen bakarra. Indarra hartzea.

Foru dekretu honek Nafarroako ALDIZKARI OFIZIALean argitaratzen den egun berean hartuko du indarra.

Iruñean, 2008ko maiatzaren 26an.-Nafarroako Gobernuko lehendakaria, Miguel Sanz Sesma.-Hezkuntza kontseilaria, Carlos Pérez-Nievas López de Goicoechea.

Iragarkiaren kodea: F0808288

